
Abstract:

Madhumuni ya utafiti huu ni kuchunguza na kubaini wazi maudhui ya waadhi katika Utenzi wa
Adili ulioandikwa na Shaaban Robert. Maudhui ya waadhi ni wasia au ushauri mbalimbali wa
kipekee, katika mazingira mbalimbali, anaopewa mtu ili kumwongoza maishani mwake.
Tumeibawibu tasnifu hii katika sura tano. Katika Sura ya Kwanza tumeonyesha tatizo la utafiti.
Hali kadhalika tumeeleza lengo la utafiti huu, sababu za kuchagua mada hii, upeo na mipaka ya
utafiti, nadharia tete, msingi wa kinadharia na njia za utafiti. Katika kazi hii tumetumia nadharia
ya maadili kwa sababu utenzi huu wa Adili una maudhui kemkem ya kiuelekezi kwa kijana wa
kiume katika jamii. Kijana Adili, katika utenzi tuliouchanganua, ni kielelezo cha vijana wengine
ulimwenguni. Sura ya Pili inaelezea falsafa ya mshairi Shaaban Robert kuhusu maisha kijumla
kwa kurejelea baadhi ya dhamira mahsusi katika maandishi yake. Tumeianza sura hii kwa
kuelezea maisha ya Shaaban Robert. Vile vile tumeshughulikia mtazamo wake kuhusu maisha.
Hapa tumeonyesha jinsi dini na maadili vilivyomwathiri mwandishi pakubwa katika Utenzi wa
Adili. Aidha tumemwangalia Shaaban Robert kama mwandishi maarufu na mstahiki. Katika
Sura ya Tatu tumechanganua maudhui aina aina ya waadhi ambayo Shaaban Robert
alimtongolea kijana Adili kwa kurejelea kikamilifu Utenzi wa Adili.Sura ya Nne inashughulikia
baadhi ya vipengele muhimu vya fani vilivyosaidia katika kuwasilisha maudhui ya waadhi. Sura
ya Tano ni hitimisho. Katika sura hit tumetoa maoni kuhusu tasnifu hit, matatizo yaliyotokea
wakati wa utafiti pamoja na mapendekezo ya kufanywa kwa utafiti zaidi.


